
აბსტრაქტი 

წაბლი (Castanea sativa) კავკასიის ეკოსისტემის ერთ-ერთი მნიშვნელოვანი კომპონენტია, 

რომელიც ეკონომიკურ და ეკოლოგიურ ღირებულებას წარმოადგენს. მიუხედავად ამისა, მისი 

ზრდისა და სამეურნეო ასაკის შესახებ არსებული ინფორმაცია კვლავ შეზღუდულია, 

განსაკუთრებით რეგიონული თავისებურებების გათვალისწინებით. ამ კვლევის მიზანია 

წაბლის ზრდის დინამიკისა და სამეურნეო ასაკის განსაზღვრა კავკასიის მასშტაბით. 

კვლევაში გამოყენებული იქნა საქართველოს ტყის ეროვნული აღრიცხვის მონაცემები, 

აგრეთვე დენდროქრონოლოგიური ანალიზი. მონაცემთა საფუძველზე დადგინდა, რომ 

წაბლის ზრდის ტემპი მნიშვნელოვნად იცვლება რეგიონების მიხედვით. ახალგაზრდა ხეებში 

(0-50 წელი) ზრდის ტემპი მაღალია, 50-100 წლის პერიოდში იგი სტაბილურდება, ხოლო 100 

წლის შემდეგ თითქმის ნულოვდება. გარდა ამისა, კვლევამ აჩვენა, რომ წაბლის სამეურნეო 

ასაკი რეგიონებში განსხვავდება: თურქეთში ზრდა ყველაზე ხანგრძლივია, მაშინ როდესაც 

კახეთში იგი 50-60 წლის შემდეგ ნელდება. 

კვლევის შედეგებმა ასევე გამოავლინა წაბლის ხმობის რეგიონული განსხვავებები. აღმოჩნდა, 

რომ ხმობის მაღალი დონე დაფიქსირდა აჭარაში, სამეგრელო-ზემო სვანეთსა და რაჭა-

ლეჩხუმში, ხოლო ყველაზე დაბალი – გურიასა და იმერეთში. კვლევის შედეგები 

მნიშვნელოვანია როგორც ტყის მდგრადი მართვის, ისე წაბლის დაცვის სტრატეგიის 

განსაზღვრისთვის. კვლევის მიხედვით, 92 წელი წარმოადგენს ოპტიმალურ სამეურნეო ასაკს, 

შემდეგ კი ზრდის ტემპი პრაქტიკულად ნულდება. 

 


